
Жалпы мәлімет 

Әл-Фараби атындағы Қазақ ұлттық университеті (бұдан әрі - әл-Фараби 

атындағы ҚазҰУ) жанындағы Жас ғалымдар кеңесі (бұдан әрі - ЖҒК, Кеңес) 

қоғамдық бірлестік болып табылады. Кеңестің қызметі ғылыми-зерттеу және 

инновациялық қызметке қатысу арқылы әл-Фараби атындағы ҚазҰУ жас 

ғалымдарының шығармашылық ғылыми белсенділігіне жәрдемдесуге және 

дамытуға бағытталған. 

Әл-Фараби атындағы ҚазҰУ Жас ғалымдар кеңесінің құрамына 

университеттің барлық факультеттерінің ЖҒК төрағалары кіреді. Барлығы 16 

адам. 

1. Кеңес қызметінің мақсаттары: 

ЖҒК қызметінің мақсаттары жас ғалымдардың кәсіби өсуін жандандыру, 

өзекті ғылыми проблемаларды әзірлеу және басым ғылыми міндеттерді шешу 

үшін олардың күш-жігерін біріктіру, жас ғалымдардың инновациялық 

қызметін дамыту болып табылады. 

Көрсетілген мақсаттарға қол жеткізу үшін ЖҒК мынадай қызмет 

түрлерін жүзеге асырады: 

• әл-Фараби атындағы ҚазҰУ факультеттерінің жас ғалымдардың 

ғылыми зерттеулерін ұйымдастырудағы қызметін үйлестіреді, жас 

ғалымдардың конференцияларын, ғылыми іссапарларын ұйымдастыруды 

жоспарлайды және қажетті көмек көрсетеді; 

• жас ғалымдар қатыса алатын ғылыми конференцияларды, 

семинарларды, дөңгелек үстелдерді, көрмелерді, форумдарды және басқа да іс-

шараларды ұйымдастырады және өткізеді; 

• жас ғалымдардың күшімен қазіргі заманғы ғылымның өзекті және іс 

жүзінде маңызды міндеттерін шешуге бағытталған пәнаралық кешенді 

ғылыми зерттеулерді ұйымдастыру үшін жас ғалымдар арасындағы тікелей 

байланыстарды дамытуға жәрдемдеседі; 

• қазақстандық және шетелдік ұйымдар жүргізетін ғылыми зерттеулер 

мен іс-шаралар туралы жас ғалымдарды хабардар ету жөнінде жұмыс 

жүргізеді; 

• жас ғалымдардың инновациялық қызметін қолдайды және 

ынталандырады, жас ғалымдардың жобалары бойынша инвестициялық 

бағдарламалар мен ұсыныстарға қатысты қызметті ұйымдастырады және 

жүзеге асырады; 

• әл-Фараби атындағы ҚазҰУ-дың Ғылыми студенттер қоғамымен 

(бұдан әрі - ҒСҚ) студенттерді ғылыми-зерттеу қызметіне тарту жөніндегі 

бірлескен іс-шараларды жүзеге асырады; 

• қойылған мақсаттарға сәйкес келетін және Қазақстан 

Республикасының қолданыстағы заңнамасына және осы Ережеге қайшы 

келмейтін басқа да қызмет түрлерін жүзеге асырады. 

2. Жалпы ережелер 



2.1 Осы Ереже Кеңес қызметiнiң негiзгi мақсаттары мен мiндеттерiн, 

оның өкiлеттiктерi мен құрамын айқындайды және әл-Фараби атындағы 

ҚазҰУ-дың ЖҒК-нің негiзгi регламенттеушi құжаты болып табылады. 

2.2 Осы Ережені және оған барлық өзгерістер мен толықтыруларды әл-

Фараби атындағы ҚазҰУ-дың Ғылыми-инновациялық қызмет жөніндегі 

Басқарма мүшесі – проректоры бекітеді. 

2.3 Кеңес өз қызметінде Қазақстан Республикасының Конституциясын, 

заңдарын басшылыққа алады, оның ішінде «Білім туралы», «Ғылым туралы» 

ҚР Заңдарымен, ҚР Президенті мен Үкіметінің актілерімен, «Әл-Фараби 

атындағы ҚазҰУ» КеАҚ Жарғысымен, әл-Фараби атындағы ҚазҰУ 

ғалымының әдеп кодексімен, әл-Фараби атындағы ҚазҰУ-дың 2025 жылға 

дейінгі даму стратегиясымен, Университеттің Басқарма Төрағасының-

Ректорының бұйрықтарымен және өкімдерімен, әл-Фараби атындағы ҚазҰУ-

дың Ғылыми-инновациялық қызмет жөніндегі Басқарма мүшесі – проректоры, 

Корпоративтік мәдениет кодексі және университеттің ЖҒК құжатталған 

рәсімдері, әл-Фараби атындағы ҚазҰУ-дың сыбайлас жемқорлыққа қарсы 

стандарты халықаралық құқықтың жалпыға танылған қағидаттары мен 

нормалары, өзге де нормативтік құқықтық актілер, сондай-ақ осы Ереже болып 

табылады. 

2.4 Осы Ережеде айқындалған мақсаттарға қол жеткізуге бағытталған 

ЖҒК-нің барлық қызметі ҚР заңнамасына қайшы келмейтін және ЖҒК-нің 

негізгі қызметінің мәнін құрайтын міндеттерді шешуге мүдделі заңды және 

жеке тұлғалар ұсынатын қаражат, оның ішінде ҚазҰУ ұсынатын қаражат 

есебінен жүзеге асырылады. 

2.5 Кеңесті ұйымдастырушылық және техникалық қамтамасыз етуді 

университет жүзеге асырады. 

2.6 әл-Фараби атындағы ҚазҰУ Жас ғалымдар кеңесінің қызметіне әл-

Фараби атындағы ҚазҰУ Ғылыми-инновациялық қызмет жөніндегі Басқарма 

мүшесі – проректоры жетекшілік етеді. 

3. Кеңестің өкілеттіктері 

Кеңес өзіне жүктелген міндеттерді шешу мақсатында: 

3.1 Жас ғалымдар мен мамандарды қолдаудың тұтас жүйесін құруға 

байланысты мәселелер бойынша ұсыныстар мен ұсынымдар енгізу. 

3.2 Проблемалық мәселелерді талқылауға қатысу үшін мамандарды, 

ғалымдарды және тәуелсіз сарапшыларды тарту. 

3.3 Университеттің Ғылыми Кеңесі отырыстарының күн тәртібіне енгізу 

үшін жас ғалымдардың проблемаларына қатысты мәселелерді ұсыну. 

3.4 Ғылыми және қоғамдық өмірдің түрлі мәселелері бойынша 

бастамалар жасау, университеттің ғылыми жастарына қатысты шешімдерді 

әзірлеуге қатысу. 

3.5 Республикалық және аймақтық деңгейлерде жас ғалымдардың 

қатысуымен ғылыми iс-шаралар өткiзуге бастамашылық ету. 



4. Кеңестің құрамы және оның қызметін ұйымдастыру 

4.1. Әл-Фараби атындағы ҚазҰУ-дың ЖҒК мүшелері Университет 

факультеттерінің ЖҒК төрағалары болып табылады. 

4.2. Кеңесті әл-Фараби атындағы ҚазҰУ-дың Ғылыми-инновациялық 

қызмет жөніндегі Басқарма мүшесі – проректоры бекітетін төраға басқарады. 

4.3. Әл-Фараби атындағы ҚазҰУ Кеңесінің құрамына төрағаның екі 

орынбасары, хатшы және Кеңес мүшелері кіреді. 

4.4. Кеңестің басшылығын, оның сандық және дербес құрамын әл-

Фараби атындағы ҚазҰУ-дың Ғылыми-инновациялық қызмет жөніндегі 

Басқарма мүшесі – проректоры бекітеді. 

4.5. Кеңес төрағасы жыл сайын Кеңестің жалпы жиналысында есеп 

береді және есепті жылдың 20 желтоқсанынан кешіктірмей әл-Фараби 

атындағы ҚазҰУ Ғылым және инновациялық қызмет жөніндегі 

департаментіне орындалған жұмыстар туралы жылдық есепті ұсынады. 

4.6. Кеңес өзіне жүктелген негізгі міндеттерге сәйкес жыл сайын әл-

Фараби атындағы ҚазҰУ Ғылым және инновациялық қызмет жөніндегі 

департаментіне ағымдағы жылдың 20 қаңтарынан кешіктірмей жылдық 

жұмыс жоспарын ұсынады. 

4.7. Кеңес мүшелері оның жұмысына қоғамдық негізде қатысады, оның 

отырыстарына ауыстыру құқығынсыз қатысады. Кеңес отырыстары 

қажеттілігіне қарай, бірақ айына кемінде бір рет өткізіледі. 

4.8. Кеңес отырысы, егер оған Кеңестің бекітілген тізімдік құрамының 

кемінде 2/3 мүшесі қатысса, заңды болады. 

4.9. Кеңес шешімдері отырысқа қатысып отырған Кеңес мүшелерінің 

жалпы санының қарапайым көпшілік даусымен ашық дауыс беру арқылы 

қабылданады. Талқыланатын мәселе бойынша дауыстар тең болған жағдайда 

төрағалық етушінің дауысы шешуші болып табылады. 

4.10. Кеңестің шешімдері хаттамамен ресімделеді, оған Кеңестің 

төрағасы мен хатшысы қол қояды. Кеңес қызметі университет басшылығының 

шешімі бойынша тоқтатылады. Кеңес қызметiн тоқтату оны қайта 

ұйымдастыру немесе тарату жолымен жүргiзiледi. 

5. Кеңес мүшелерінің құқықтары мен міндеттері 

5.1. Кеңес мүшелерінің: 

• Кеңес iстерiн басқаруға қатысуға, Кеңес басшылығына сайлауға және 

сайлануға. 

• Кеңестің қызметі туралы ақпарат алу. 

• Кеңес отырыстарының күн тәртібіне ұсыныстар енгізу. 

• Кеңес басшылығына оның қызметіне байланысты мәселелер бойынша 

жүгіну. 

5.2. Кеңес мүшелері: 

• Осы Ереженi сақтау және Кеңес шешiмдерiн орындау. 

• Кеңестің қызметіне қатысу. 



• Әл-Фараби атындағы ҚазҰУ Ғылым және инновациялық қызмет 

департаменті қызметкерлерінің сұраныстары бойынша толық көлемде және 

белгіленген мерзімде ақпарат беру. 

6. Кеңестің жұмыс құрамы 

Хатшылық: 

6.1. Кеңес отырыстарын өткізуді ұйымдастыруды қамтамасыз етеді. 

6.2. Әл-Фараби атындағы ҚазҰУ-да іске асырылып жатқан ғылыми-

зерттеу және инновациялық қызмет саласындағы саясат, сондай-ақ Кеңес 

мүшелерінің ұсыныстары және бұрын қабылданған шешімдер негізінде Кеңес 

отырыстарының күн тәртібінің жобасын қалыптастырады. 

6.3. Кеңес мүшелерін Кеңестің кезекті отырысының өткізілетін орны, 

уақыты және күн тәртібі туралы хабардар етеді және оларды қажетті 

материалдармен уақтылы қамтамасыз етеді. 

6.4. Кеңес шешімдері бекітілген күннен бастап екі апта ішінде 

хаттаманың көшірмелерін және өзге де қажетті материалдарды Кеңес 

мүшелеріне және басқа да мүдделі тұлғаларға жібереді. 


